
Ղեկավարվելով “Հայաստանի Հանրապետության բյուջետային համակարգի մասին” Հայաստանի Հանրապետության օրենքի 15-րդ հոդվածի 9-րդ մասի պահանջներով  Հայաստանի Հանրապետության կառավարությունը որոշում է.

1. Թույլատրել Հայաստանի Հանրապետության աշխատանքի և սոցիալական հարցերի նախարարության աշխատակազմին` իրեն սպասարկող Հայաստանի Հանրապետության ֆինանսների նախարարության գանձապետարանում բացել արտաբյուջետային միջոցների բանկային հաշիվ` Ամերիկայի Միացյալ Նահանգների միջազգային զարգացման գործակալության և Հայաստանի Հարապետության` ի դեմս Հայաստանի Հանրապետության աշխատանքի և սոցիալական հարցերի նախարարության միջև կնքվելիք սահմանափակ շրջանակով դրամաշնորհային համաձայնագրի շրջանակներում նախատեսված ծրագրերի ֆինանսավորումն ապահովելու նպատակով:

2. Սույն որոշման 1-ին կետով նախատեսված արտաբյուջետային միջոցների բանկային հաշվի գործողության ժամկետը սահմանել` որոշումն ուժի մեջ մտնելուց հետո մեկ տարի վեց ամիս:
Հ Ի Մ Ն Ա Վ Ո Ր ՈՒ Մ
“Հայաստանի Հանրապետության աշխատանքի և սոցիալական հարցերի նախարարության աշխատակազմի անվամբ գանձապետարանում արտաբյուջետային միջոցների բանկային հաշիվ բացելու թույլտվություն տալու մասին” ՀՀ Կառավարության որոշման նախագծի ընդունման
“Հայաստանի Հանրապետության աշխատանքի և սոցիալական հարցերի նախարարության աշխատակազմի անվամբ գանձապետարանում արտաբյուջետային միջոցների բանկային հաշիվ բացելու թույլտվություն տալու մասին” Հայաստանի Հանրապետության Կառավարության որոշման նախագիծը մշակվել է “Հայաստանի Հանրապետության բյուջետային համակարգի մասին” Հայաստանի Հանրապետության օրենքի 15-րդ հոդվածի 9-րդ մասին համապատասխան:

Անհրաժեշտությունը

Սույն որոշման նախագծի ընդունման անհրաժեշտությունը պայմանավորված է Ամերիկայի Միացյալ Նահանգների միջազգային զարգացման գործակալության և Հայաստանի Հարապետության` ի դեմս Հայաստանի Հանրապետության աշխատանքի և սոցիալական հարցերի նախարարության (այսուհետ` Նախարարություն) միջև կնքվելիք սահմանափակ շրջանակով դրամաշնորհային համաձայնագրով (այսուհետ` Համաձայնագիր) նախատեսված “Աջակցություն կենսաթոշակային իրազեկման և ֆինանսական գրագիտության բարձրացման գործընթացին” և “Աջակցություն Ընտանեկան բռնության կանխման ծրագրին” ծրագրերի (այսուհետ` Ծրագրեր) իրականացման ապահովման անհրաժեշտության հանգամանքով:

Ընթացիկ իրավիճակը և խնդիրները

Համաձայնագիրն պետք է կնքվի Առողջապահական և սոցիալական ծառայությունների արդյունավետության բարելավման նպատակով Ամերիկայի Միացյալ Նահանգների և Հայաստանի Հանրապետության կառավարությունների միջև կնքված թիվ Aag-111-g-10-002 աջակցության համաձայնագրի պայմանների և 1992 թվականի դեկտեմբերի 15-ին ուժի մեջ մտած Մարդասիրական և տեխնիկական տնտեսական աջակցության տրամադրումը հեշտացնելու նպատակով Ամերիկայի Միացյալ Նահանգների կառավարության և Հայաստանի Հանրապետության կառավարության դրամաշնորհային համաձայնագրի պայմանների համաձայն:

Տվյալ բնագավառում իրականացվող քաղաքականությունը
  Նպատակ է հետապնդվում աջակցել Հայաստանի Հանրապետությունում վարվող Կեսաթոշակային ապահովության և Ընտանիքների սոցիալական պաշտպանության քաղաքականությունների իրականացման գործընթացներին:
Կարգավորման նպատակը և բնույթը

Սույն որոշման նախագծով առաջարկվում է թույլատրել Նախարարությանը` Նախարարության աշխատակազմի անվամբ Հայաստանի Հանրապետության ֆինանսների նախարարության գանձապետարանի Նախարարության աշխատակազմին սպասարկող ստորաբաժանումում բացելու արտաբյուջետային միջոցների բանկային հաշիվ:

Նախարարության աշխատակազմի անվամբ արտաբյուջետային միջոցների բանկային հաշիվ բացելու անհրաժեշտոթյունը նպատակ է հետապնդում ապահովել իրականացվելիք Ծրագրերի ֆինանսավորման գործընթացը:
Նախագծի մշակման գործընթացում ներգրավված ինստիտուտները և անձինք

Սույն որոշման նախագծի մշակման գործընթացում ներգրավվել են Նախարարության աշխատակազմի ֆինանսատնտեսագիտական և հաշվապահական հաշվառման վարչության և համապատասխան մասնագետները:


Ակնկալվող արդյունքը

Որոշման ընդունման դեպքում համապատասխան աջակցություն կցուցաբերվի Հայաստանի Հանրապետությունում վարվող Կեսաթոշակային ապահովության և Ընտանիքների սոցիալական պաշտպանության քաղաքականությունների իրականացման գործընթացներին:

Տ Ե Ղ Ե Կ Ա Ն Ք

“Հայաստանի Հանրապետության աշխատանքի և սոցիալական հարցերի նախարարության աշխատակազմի անվամբ գանձապետարանում արտաբյուջետային միջոցների բանկային հաշիվ բացելու թույլտվություն տալու մասին” Հայաստանի Հանրապետության Կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացման կամ նվազեցման բացակայության մասին

“Հայաստանի Հանրապետության աշխատանքի և սոցիալական հարցերի նախարարության աշխատակազմի անվամբ գանձապետարանում արտաբյուջետային միջոցների բանկային հաշիվ բացելու թույլտվություն տալու մասին” Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեի ծախսերի և եկամուտների մասերում էական ավելացումներ և նվազեցումներ չեն սպասվում:

Տ Ե Ղ Ե Կ Ա Ն Ք

“Հայաստանի Հանրապետության աշխատանքի և սոցիալական հարցերի նախարարության աշխատակազմի անվամբ գանձապետարանում արտաբյուջետային միջոցների բանկային հաշիվ բացելու թույլտվություն տալու մասին” Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության բացակայության մասին
“Հայաստանի Հանրապետության աշխատանքի և սոցիալական հարցերի նախարարության աշխատակազմի անվամբ գանձապետարանում արտաբյուջետային միջոցների բանկային հաշիվ բացելու թույլտվություն տալու մասին” Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

